
ABSTRAK 

Tahap kesedaran penjagaan kesihatan di Malaysia masih rendah. Malaysia dianggap sebagai negara bukan negara 

sihat memandangkan jumlah rakyatnya yang menghidapi masalah jantung dan obesiti adalah tinggi. Oleh sebab 

itu, sistem MyHealth akan membantu pengguna dalam kalangan rakyat Malaysia untuk mengira indeks Jisim 

Badan (BMI) mereka. Selepas itu, sistem ini juga membolehkan pengguna menempah temu janji dengan 

profesional seperti doktor, ahli gizi, ahli farmasi dan jurulatih kecergasan. Seterusnya, sistem ini membenarkan 

pengguna untuk mendapatkan informasi ubat ubatan yang ditakrif oleh ahli kesihatan. Selain itu, sistem MyHealth 

ialah sistem berasaskan web yang menggunakan PHP sebagai bahasa utama pengaturcaraan. Pembangunan sistem 

MyHealth menggunakan kaedah “Agile” yang terdiri daripada beberapa fasa iaitu fasa perancangan, fasa analisis, 

fasa reka bentuk, fasa perlaksanaan dan fasa pengujian. Akhir sekali, sistem MyHealth dapat mencapai objektif 

projek. 
 

 

1 PENGENALAN 

 

Masalah kesihatan di dunia ini kini mengalami revolusi. Jika dulunya kebanyakan masyarakat 

mengalami masalah kekurangan zat galian dan vitamin tetapi hakikatnya ada hari ini telah 

berubah di mana masyarakat banyak mengalami masalah kesihatan disebabkan terlebih makan 

dan seterusnya berlanjutan kepada masalah lebihan kolesterol, lebihan gula, sakit jantung dan 

kegemukan. Selain itu, masalah berat badan kian meningkat semasa pandemik COVID-19. 

Sepanjang bekerja dari rumah (BDR) berikutan pandemik wabak COVID-19, bukan sahaja 

golongan wanita malah lelaki juga berkeluh-kesah di media sosial mengenai berat badan yang 

semakin bertambah. (MHPSS 2022) 

Pergerakan di rumah yang terhad, mudah mendapatkan makan kerana terdapat 

aplikasi seperti Foodpanda, grabFood dan lain-lain, Sekatan melakukan aktiviti fizikal seperti 

bermain bola padang, futsal dan lain-lain. Selain terikut-ikut dengan selera anak yang sentiasa 

hendak makan, dijadikan antara alasan kenaikan saiz badan. Jika dirujuk laporan Pertubuhan 

Kesihatan Sedunia (WHO) pada Feb 2020 jelas memperlihatkan betapa kritikalnya masalah 

kesihatan telah mencapai peringkat epidemik secara global, dengan sekurang-kurangnya 2.8 

juta orang meninggal dunia setiap tahun kerana lebihan berat badan atau obes. Di Malaysia, 

hasil Tinjauan Kebangsaan Kesihatan dan Morbiditi (NHMS) 2019 mendapati 50.1% daripada 

orang dewasa mempunyai, sama ada berlebihan berat badan atau obes di mana 30.4% adalah 

berlebihan berat badan manakala 19.7% adalah obes. 

Terdapat aplikasi penjagaan kesihatan dan kecergasan yang sudah dibina seperti 8fit, 

Fitatu dan Medical and BookDoc. Tetapi aplikasi 8fit hanya menunjukkan cara bersenam tanpa 

mengikut kategori user. Manakala, Aplikasi Fitatu mempunyai kalkulator kalori dan memberi 

smart pemakanan untuk pengguna tetapi tidak memberi cara bersenam kepada pengguna. Bagi 

2 aplikasi BookDoc hanya memberi pengguna untuk membuat temu janji bersama dengan ahli 

profesional dalam bidang kesihatan kepada pengguna. Perkembangan dunia Internet tanpa 

sempadan ini seharusnya menjadikan hospital dan klinik-klinik termasuk hospital kerajaan 

mahupun swasta di seluruh negara perlu dilengkapi kemudahan teknologi maklumat 

komunikasi (Information Communication Technology- ICT) terutama dalam bidang kesihatan 

dan kecergasan yang perlu dilengkapi dengan sistem rangkaian dan kemudahan internet. Oleh 

itu sistem MyHealth yang sistematik, cekap dan mudah dikendalikan adalah sangat diperlukan 

untuk penjagaan kesihatan dan kecergasan serta dapat melicinkan segala urusan. 

 

2 PENYATAAN MASALAH 

 

Gaya hidup rakyat Malaysia telah mengalami perubahan dari masa ke semasa. Dengan keadaan 

ekonomi yang lebih baik dari sebelum ini, rakyat cenderung untuk mengambil lebih banyak 

makanan hari ini berbanding sebelum ini. Pengambilan makanan yang berkalori tinggi dan 

berlebihan. Selain itu, aktiviti fizikal harian yang sedikit telah menyebabkan peningkatan 

bilangan orang berlebihan berat badan dan obes dalam kalangan rakyat Malaysia meningkat.  

Masalah yang dihadapi utama yang dihadapi oleh pesakit ialah masalah menempah 

temu janji secara fizikal merupakan salah satu masalah yang besar, kerana pengguna merasakan 

menempah temu janji adalah perkara yang melecehkan dan tidak praktikal dengan masa 

sekarang yang serba moden. Masa yang memerlukan untuk membuat temu janji secara manual 

mengambil masa yang lama, perkara ini membuatkan masyarakat sekeliling hilang semangat 

untuk menjaga kesihatan dan kecergasan pengguna. Akhir sekali, kos konsultasi yang tinggi 

menghalang pengguna untuk menjaga kesihatan dan kecergasan kerana ahli profesional 

kesihatan perlu menyediakan bilik dan peralatan itu menyebabkan kos konsultasi yang tinggi.  

Dengan adanya sistem MyHealth yang bakal dibangunkan ini pengguna dapat 

mengira Indeks Jisim Tubuh (BMI) dengan kalkulator Indeks Jisim Tubuh (BMI) yang 

disediakan untuk pengguna sama ada kurang berat badan, berat badan unggul, berlebihan berat 

badan dan obes. Seterusnya, pengguna akan disediakan dengan informasi ubat ubatan terkini 

yang dikemas kini oleh pentadbir sistem. Selain itu, pengguna juga dapat menempah temu janji 

bersama ahli profesional seperti doktor, jurulatih kecergasan atau ahli farmasi dengan 3 

menggunakan sistem MyHealth. Pengguna tidak lagi perlu untuk menunggu giliran untuk 

menempah temu janji. 

 

3 OBJEKTIF KAJIAN 

 

Matlamat projek ini adalah untuk membangunkan sistem MyHealth yang berupaya 

memudahkan dan mengesyorkan masyarakat sekeliling untuk menjaga kesihatan dan menilai 

keberkesanan sistem dalam menguruskan kesihatan pengguna. 

 

4 METOD KAJIAN 

 

Matlamat projek ini adalah untuk membangunkan sistem MyHealth yang berupaya 

memudahkan dan mengesyorkan masyarakat sekeliling untuk menjaga kesihatan dan 

kecergasan.  

 

I. Membangun sebuah sistem web kesihatan yang mudah dicapai oleh pengguna.  

II. Menilai keberkesanan sistem dalam mengurus kesihatan pengguna. 

 

4.1 Fasa Perancangan 

Fasa ini merupakan fasa di mana fasa untuk memahami tujuan Sistem MyHealth ini 

dibangunkan serta bagaimana aplikasi ini akan dilakukan. Fasa ini adalah untuk memenuhi 

keperluan objektif serta fasa bagi mengenal pasti masalah 

    

4.2 Fasa Analisis 

Fasa ini merupakan fasa di mana fasa untuk menganalisis keperluan serta perisian yang akan 

digunakan untuk membangunkan sistem MyHealth ini mengikut kesesuaian serta 

membahagikan maklumat mengikut penyusunannya 

   

4.3 Fasa Reka Bentuk 

Fasa ini merupakan untuk mereka bentuk antara muka sistem MyHealth. Pada fasa ini antara 

muka sistem dilakukan mengikut kehendak pengguna serta warna yang sesuai yang dapat 

menarik pengguna untuk menggunakannya 

4.4 Fasa Pelaksanaan 

Fasa ini merupakan fasa pelaksanaan untuk membangunkan sistem MyHealth serta membuat 

fungsi mengikut objektif yang ditentukan. Pada fasa ini pangkalan data serta penulisan kod 

pengaturcaraan dilakukan 

 

4.5 Fasa Pengujian 

Fasa pengguna akhir yang berpengalaman akan menguji serta memberi maklum balas terhadap 

sistem MyHealth. Sebarang maklum balas bagi penambahbaikan dan pengubahsuaian akan 

diambil kira untuk dibawa semula ke fasa perancangan. 

 

5 HASIL KAJIAN 

 

Hasil kajian proses pembangunan sistem MyHealth akan dibincangkan secara terperinci di 

bahagian ini. Dalam pembangunan projek, fasa reka bentuk sangat penting. Perisian 

Uiwizard.io telah digunakan untuk mereka bentuk antara muka sistem ini. Seterusnya 

pengujian terhadap sistem dijalankan untuk memastikan hasil pembangunan adalah mematuhi 

dengan objektif yang ditetapkan. 

 

             Selain itu, fungsi-fungsi yang terdapat dalam sistem menggunakan bahasa 

pengaturcaraan PHP, HTML, CSS dan JavaScript. Segala pengaturcaraan dalam projek ini 

dijalankan menggunakan Perisian Visual Code untuk membangunkan dan mereka bentuk 

antara muka Sistem MyHealth dalam talian. Bagi penyimpanan data, data dimasukkan dalam 

Phpmyadmin sebagai pangkalan data bagi sistem ini. Sistem MyHealth tidak dimuat naik 

dalam pelayan. Hanya menggunakan apache iaitu localhost. Berikut adalah antara muka dalam 

sistem MyHealth. 

Rajah 1 Antara muka Hadapan  

             

 

Rajah 2 Antara muka pendaftaran  

 

User akan dibenarkan log masuk ke dalam web sekiranya sudah berdaftar sebagai 

pengguna biasa seperti di rajah 2. Sekiranya masih belum mendaftar, mesej yang mengatakan 

log masuk tidak berjaya akan dipaparkan. 

            User yang berdaftar akan dibawa ke antara muka bagi pengguna biasa manakala 

pentadbir sistem akan dibawa ke antara muka pentadbir sistem. Rajah 3 dan 4 menunjukkan 

antara muka bagi pentadbir sistem dan pengguna biasa. 

 

 

                                        Rajah 3 Antara muka Pentadbir Sistem 

 

 

                                                     Rajah 4 Antara muka Pengguna Biasa 

 

 

Bagi fungsi Drugs Info, sistem akan mencapai maklumat dalam pautan dan papar di 

web. Rajah 6 menunjukkan paparan maklumat ubat di dalam pautan localhost. 

Rajah 6 Paparan senarai Ubat 

 

 

 

Rajah 7 Paparan Informasi Ubat 

 

Bagi fungsi service. Temu janji yang dimuat naik oleh ahli akan disimpan di dalam 

antara muka service dalam bentuk card yang dinamakan mengikut nama temu janji. Rajah 8 

dan 9 menunjukkan proses menempah temu janji. Manakala, Rajah 10 menunjukkan proses 

pembayaran intergrasi MyHealth bersama API ToyyibPay temu janji. 

Rajah 8 Antara Muka Service 

 

 

Rajah 9 Antara Muka Penempahan Temu Janji 

Rajah 10 Antara Muka Proses Pembayaran 

 

 

6 KESIMPULAN 

 

Secara dasarnya, Sistem MyHealth dibangunkan untuk menepati objektif kajian yang telah 

dilampirkan di permulaan usulan. Sistem ini memfokuskan kepada semua pengguna di 

Malaysia yang berminat untuk menjaga kesihatan dan kecergasan mereka. Sistem MyHealth 

diharap dapat memberikan kemudahan kepada pengguna dalam mencari pertolongan daripada 

ahli kesihatan seperti doktor, ahli farmasi, ahli gizi dan jurulatih kecergasan. Selain itu, Sistem 

MyHealth diharapkan dapat memaparkan maklumat tepat dalam ubat-ubatan. 

